
UPUTA  

ZA APLICIRANJE NA JAVNI KONKURS 

FONDA ZA ZAŠTITU OKOLIŠA FBIH 

ZA DODJELU POTICAJA ZA AKTIVNOSTI SAKUPLJANJA I RECIKLAŽE 

OTPADNIH GUMA, OTPADNIH VOZILA, OTPADNIH ULJA I MAZIVA, 

 TE OTPADNIH BATERIJA I AKUMULATORA 

 

Fond za zaštitu okoliša FBiH je nakon dvije godine provođenja Javnih konkursa za dodjelu poticaja za 

sakupljanje i reciklažu otpadnih guma, vozila, ulja te baterija i akumulatora u 2025.g. radio na unapređenju i 

pojednostavljivanju procesa apliciranja za predmetni Javni konkrus. 

U tom smislu je u toku 2025.g. pripremljena i realizovana elektronska aplikacija „E-poticaj“ koja će 

cjelokupan proces apliciranja (do potpisa ugovora) za poticaje kod Fonda za zaštitu okoliša FBiH obavljati 

isključivo elektronskim putem.  

Dakle sva pravna lica koja su registrovana i uredno unose podatke putem Informacionog sistema upravljanja 

otpadom, te ispunjavaju sve uvjete propisane Javnim konkursom, će imat mogućnost apliciranja za dodjelu 

poticaja.  

Aplikacija će po raspisivanju Javnog konkursa biti dostupna svim pravnim licima koja su registrovana u 

Informacionom sistemu upravljanja otpadom i to na web portalu Informacionog sistema upravljanja otpadom 

putem linka https://www.otpadfbih.ba/epoticaj/ . 

 

U nastavku se daje kratka uputa za apliciranje za dodjelu poticaja u vidu finansijske podrške ovlaštenim 

pravnim licima za aktivnosti sakupljanja i reciklaže četiri posebne kategorije otpada a sve u skladu sa: 

1. Uredba o proizvodima koji poslije upotrebe postaju posebne kategorije otpada i kriterijima za obračun i 

način plaćanja naknada (''Službene novine Federacije BiH'', broj:59/21) 

2. Uredba o načinu raspodjele i ulaganja prikupljenih naknada za posebne kategorije otpada i uvjetima za 

dodjelu poticajnih sredstava (''Službene novine Federacije BiH'', broj:59/21) 

3. Pravilnik o upravljanju otpadnim baterijama i akumulatorima ("Službene novine Federacije BiH", 

broj:94/21) 

4. Pravilnik o opravljanju otpadnim vozilima ("Službene novine Federacije BiH", broj:94/21) 

5. Pravilnik o upravljanju otpadnim uljima ("Službene novine Federacije BiH", broj:94/21) 

6. Pravilnik o upravljanju otpadnim gumama ("Službene novine Federacije BiH", broj:94/21) 

7. Pravilnik o postupku provođenja programa poticaja za aktivnosti sakupljanja i reciklaže posebnih 

kategorija otpada ( Sl. novine 83/23 od 27.10.2023. godine) 

Pregled koraka 

1. Pristup aplikaciji 

Prvi korak je pristup web aplikaciji, odnosno javnom modulu Informacionog sistema upravljanja otpadom 

gdje je smješten i „ulaz“ u aplikaciju E-poticaj. Javnom modulu ISUO se pristupa putem linka 

www.otpadfbih.ba , gdje se na naslovnoj stranici može pristupiti web aplikaciji odabirom opcije „E-

poticaj“.  

 
Napomena: Pristup aplikaciji mogu ostvariti samo pravna lica koja su registrovana u Informacionom sistemu 

upravljanja otpadom, što je ujedno i uvjet učešća u Javnom konkursu. Ukoliko ste već „prijavljeni“ 

(„ulogovani“) u sistemu ne morate vršiti „prijavu“ (unosom korisničkom imena i lozinke – slika gore) već 

ulazite direktno u E-poticaj odabirom dole naznačene opcije (slika dole).  

 
 

 

http://www.otpadfbih.ba/


2. Pristup aktivnom Javnom konkursu 

 

Akutalni Javni konkurs se nalazi na listi konkursa, sa oznakom „objavljeno“, gdje je pored njegovog 

naziva jasno vidljiv datum objave i period trajanja, odnosno period u kojem je moguće aplicirati na 

poticaj. Datum isteka poticaja znači da je na naznačeni krajnji datum moguće aplicirati najkasnije do 23 

sata i 59 minuta, nakon čega se sistem automatski zaključava i neće biti moguće, niti završiti započetu 

prijavu, niti formalno podnijeti zahtjev (odabirom opcije apliciraj) za prethodno unesenu prijavu. 

 
3. Detaljan uvid u Javni konkurs i dato pojašnjenje. 

Sve što je potrebno znati vezano za Javni konkurs je definisano u samoj aplikaciji kao i u Tekstu Javnog 

konkursa (tekst Javnog konkursa je osim u aplikaciji dostupan i u Službenim novinama i na web stranici 

Fonda za zaštitu okoliša FBiH). Preporuka je da se svi podaci i informacije date u sistemu, kao i u prilogu 

samo konkursa, detaljno pročitaju, te da se eventualni upiti proslijede na mail adresu e-

poticaj@fzofbih.org.ba ili telefon 033 723 680. 

 
4. Apliciranje za određeni LOT  

Nakon upoznavanja sa tekstom Javnog konkursa, te ostalim informacijama aplikant može pristupiti 

samom procesu apliciranja. Apliciranje se vrši na svaki LOT pojedinačno i odvojeno. Apliciranje se 

sastoji od opšteg dijela (opštih pitanja i dokumenata koji se odnose na sve LOT-ove i koje je potrebno 

unijeti samo jednom prilikom prijave na prvi LOT), te dijela koji se tiče podataka o aktivnostima u 

upravljanju otpadom (pitanja i dokumenti koji se unosi posebno za svaki LOT).   

Napomena: sva pitanja i dokumentacija koja je označena oznakom „*“ je obavezna i ukoliko istu ne 

popuniti odnosno ne priložite dokument neće biti mouguće finalizirati prijavu niti je oficijelno podnijeti.  

a. Opšti podaci (u potpunosti popuniti sve tražene informacije kroz aplikacijom zadata pitanja). U 

slučaju da aplikant aplicira na više LOT-ova dati odgovori na ova pitanja popunjena u jednom od 

LOT-ova se automatski prenose u slijedeći LOT. 

Važna napomena:   

- Potrebno je voditi računa da su svi unijeti podaci tačni, jer će se isti koristiti u daljim 

procedurama kao relevatni. 

 

b. Opšta dokumentacija (Potrebno je upload-ovati/učitati sve tražene dokumente ovjerene i potpisane, 

te skenirane sve u skladu sa tekstom Javnog konkursa i zahtjevima aplikacije). Svaki učitani 

dokument moguće je otvoriti i pregledati, ali i izbrisati (ukoliko se utvrdi da je u pitanju pogrešan 

dokument) da bi se mogao učitati ispravan dokument. U slučaju da aplikant aplicira na više LOT-ova 

opšta dokumentacije priložen u jednom od LOT-ova se automatski prenosi u slijedeći LOT. 

Važna napomena:   

- Preporuka je da se sva dokumentacija koja se upload-uje/učitava u sistem prethodno skenira, te 

pohrani na računaru pod odgovarajućim nazivima (npr. „Potvrda o registraciji kompanije“), da bi 

proces apliciranja išao lakše i da ne bi došlo do upload-a/učitavanja pogrešnog dokumenta, čime 

će se prijava smatrati nevažećom. 

- Potrebno je posebno obratiti pažnju  na „dvostrane“ dokumente (koji na obje strane lista imaju 

informaacije i/ili ovjeru dokumenta) da obje strane budu skenirane i pohranjenje, jer će se u 

protivnom priloženi dokument smatrati nevažećim.   



- Dokumenti koji sadrže više strana treba da su pripremljeni (skenirani i pohranjeni) kao jedan 

dokument, a ukoliko su dokumenti obimni, preporuka je da isti budu pohranjeni i upload-

ovani/učitani kao ZIP-ovani fajl.  

 

c. Dodatna pitanja - vezana za pojedini lot  (u potpunosti popuniti sve tražene informacije kroz 

aplikacijom zadata pitanja). 

Važna napomena:   

- Potrebno je voditi računa da su svi unijeti podaci tačni i potpuni, jer će se isti koristiti u daljim 

procedurama kao relevatni. 

-    Svi unijeti podaci u pitanjima se automatski „sačuvaju“, te iste nije potrebno spašavati. 

-  u slučaju da nemate količine za određenu aktivnost (npr.izvoz) potrebno je da upišete nulu („0“). 

 

d. Dodatna potrebna dokumentacija za predmetni lot (navedene dokumente je potrebno preuzeti iz 

Informacionog sistema upravljanja otpadom za odgovarajuću godinu, te ovjeren i potpisan skenirati i 

upload-ovati/učitati u aplikaciju).  

 
e. Dokaznice za predmetni lot se unose po aktivnostima za koje se prijavljuje aplikant (sakupljanje, 

dalja predaja otpada, obrada otpada, izvoz otpada).  

Dokumenti moraju biti pohranjeni u dio vezan za odgovarajuću aktivnost i pod odgovarajućim 

nazivom, brojem dokaznice, datumom, te priloženim dokumentom kao „dokazom“. (primjer za unos 

podataka je dat u narednoj slici) 



       Podaci vezano za „šifru otpada“ i „datum dokaznice“ se ne mogu ukucavati već se biraju iz 

„padajućeg menia“.

 
Važna napomena:   

- Svaki podatak o dokaznici (račun, faktura, vagarski list, CMR list –izvoz, izvod iz materijalne evidencije – 

obrada/reciklaža otpada), potrebno je prethodno skenirati i pohraniti na računar pod odgovarajućim 

imenom (npr. Račun br.R-245/2024).  Svaki dokument potrebno je upload-ovati/učitati u sistem posebno 

(vodeči računa o aktivnosti za koju se taj dokument veže (sakupljanje, dalje predaja, izvoz i sl.) te nakon 

unosa svih podataka i samog dokumenta odabrati opciju „sačuvaj“.  

- U slučaju unosa više dokumenata (račun, faktura, vagarski list) koji se odnose na istu pošiljku otpada 

samo će jedna količina biti priznata. 

 

Kod unosa podataka za dalju predaju (transfer) otpada potrebno je (pored šifre otpada i datuma dokaznice) iz 

padajućeg menia odabrati ime kompanije kojoj je otpad predat (odnosno istu možete tražiti ukucavanjem naziva 

kompanije). U slučaju da se ista ne nalazi na listi potrebno je kontaktirati Fond za zaštitu okoliša FBiH.  

U nazivu dokumenta upisuje se tip dokumenta koji se prilaže (račun, faktura, vagarski list, CMR list (izvoz), 

izvod iz materijalne evidencije (dokaz o obradi otpada), i sl.) 

 

Nakon popunjavanja svake stavke vezano za jedan unos automatski se kreira lista (slika dole) putem koje možete 

napraviti kratak pregled svih unijetih dokumenata i podataka vezanih za iste. Svaki od unosa možete korigovati 

 ili izbrisati .  



Finaliziranje i podnošenje prijave se vrši putem opcija koje se nalaze na dnu popunjene prijave (aplikacijskog 

obrasca). Odabirom opcije „sažetak“ možete pogledati svoju prijavu sa svim unijetim podacima. 

Odabirom opcije „apliciraj“ (sistem vam prvo nudi uvid u sažetak prijave), te vršite formalno podnošenje / 

prijavu na Javni konkurs čime se kompletan proces podnošenja prijave za odabrani LOT završava. 

 

Nakon podnošenja prijave (apliciranje) na određen LOT, aplikant ima mogućnost „vraćanja na doradu„  

prethodno podnijete prijave, sve do krajnjeg roka datog Javnim konkursom (odnosno do 23.59 h, navedenog 

datuma). Odabirom opcije vraćanja „na doradu“ prijave podrazumjeva da je ista ponovo u statusu u „u pripremi“, 

te će ista ostati u statusu „u pripremi“ dok aplikant ponovo ne odabere opciju „apliciraj“. 

Nakon isteka roka neće biti moguće vratiti na doradu finaliziranu prijavu, niti prijavu koja je ostala u 

statusu „u pripremi“ zvanično podnijeti (aplicirati).  

 

Ukoliko aplikant aplicira na više LOT-ova nakon što završi apliciranje za jedan LOT-a podnošenjem prijave se 

vraća na Javni konkrus (slika dole). 

 



Odabirom opcije „Apliciraj“ omogućava se pristup podnošenju prijave za slijedeći LOT-a. Ulaskom u sam LOT 

aplikant će uočiti da su odgovori na opšta pitanja i dokumenti u opštoj dokumentaciji (već priloženi odnosno isti 

se se atomatski preslikavaju na sve LOT-ove za koje se podnosi prijave), ali je potrebno popuniti dodatna pitanja i 

dodatnu potrebnu dokumentaciju vezanu isključivo za kategoriju otpada za koju se podnosi prijava.  

Za sva dodatna pitanja molimo da se obratite na e-mail e-poticaj@fzofbih.org.ba ili telefon 033 723 680. 

